
ALOHIDA TA’LIM EHTIYOJIGA
EGA O‘QUVCHILARNING
KASBIY FAOLIYATGA | §= ®
TAYYORLASHNING -’
PEDAGOGIK-PSIXOLOGIK @
ASOSLARI 5, (S

Xakimova Sarvinoz Sharifjon gizi
Namangan davlat Pedagogika instituti
Psixologiya yo‘nalishi magistri

Annotatsiya: Ushbu magolada alohida ta’lim ehtiyojiga ega bolalarni psixologik jihatdan qo‘llab-quvvatlash tizimining
zaruriyati, mazmuni va amaliyotdagi ahamiyati yoritilgan. Shuningdek, inklyuziv ta’lim muhitida psixologik xizmatning
asosiy yo‘nalishlari, mutaxassislar faoliyati va zamonaviy yondashuvlar tahlil gilingan.

Kalit so‘zlar: kasbiy tayyorgarlik, inklyuziv ta’lim texnologiyasi, ijtimoiy moslashuyv, psixologik xizmat, psixodiagnostika.

Abstract: This article discusses the necessity, content, and practical significance of the psychological support system for
children with special educational needs. It also analyzes the main areas of psychological service in an inclusive educa-
tional environment, the activities of specialists, and modern approaches.

Key words: vocational training, inclusive educational technologies, social adaptation, psychological service, psychodi-
agnostics.

AHHoTauus: B ctatbe paccmaTtprBaoTcs He06X0AMMOCTb, CoAepXXaHue 1 NPaKTUYeckoe 3Ha4YeHNe CUCTEMbI MCUXOMO-
TMYECKOTO COMPOBOXAEHNS AETEN C 0COBbIMU 06pasoBaTenbHbIMU NOTPEBHOCTAMU. AHANU3UPYHOTCH OCHOBHbIE HanpaB-
NEHUsI NMCKXONOornyeckon cryxobl B MHKMIO3MBHON obBpa3oBaTenibHOM cpede, AesiTeNbHOCTb CMeumanucToB U coBpe-
MEHHbIE NMOAXOAbI.

KnioueBble croBa: npo¢)eccm0Haanaﬂ noaroToBKa, UHKIMHO3NBHbIE 06paaoBaTeanble TexXHonorumm, counanbHada agan-
Tauud, ncuxonormnyeckasa CJ'Iy)K63, ncmxognarHoCTuka.

KIRISH

Bugungi kunda ta’lim tizimida inklyuziv yondashuv tobora dolzarb ahamiyat kasb etmoqgda. Xususan,
alohida ta’lim ehtiyojiga ega bolalarni ijtimoiylashuvga jalb qilish, ularning rivojlanishini ta’minlash va teng
imkoniyatlar asosida ta’lim olishlariga sharoit yaratish muhim vazifa sifatida ilgari suriimogda. Bu esa psixo-
logik go‘llab-quvvatlash tizimining har tomonlama rivojlangan va samarali faoliyat ko‘rsatishini taqozo etadi.
Zamonaviy jamiyatda yosh avlodning har tomonlama yetuk, ma’naviy barkamol shaxs bo‘lib kamol topishi har
bir davlat taraqgiyotining asosiy omili hisoblanadi. Shu bois, fugarolik jamiyati tamoyillariga asoslangan holda
har bir bola, shu jumladan imkoniyati cheklangan bolalarning ham hayotda munosib o‘rin egallashi, bilim va
mehnat orqali jamiyatda faol ishtirok etishini ta’minlash ustuvor vazifa etib belgilangan.

Jumladan, O‘zbekiston Respublikasi Prezidentining “Alohida ta’lim ehtiyojlari bo‘lgan bolalarga ta’lim-
tarbiya berish tizimini yanada takomillashtirish chora-tadbirlari to‘g‘risida’gi PQ-4860-sonli' garori bu borada
amalga oshirilishi mo'ljallangan sa’y-harakatlar uchun huquqiy asos bo'‘ldi va “2022-2026-yillarga mo‘ljallangan
Yangi O‘zbekistonning taraqqiyot strategiyasi”’da ham nogironligi bo‘lgan shaxslarning jamiyat ijtimoiy-igti-
sodiy hayotiga jalb qilinishi va faol ishtirokini ta’minlovchi inklyuziv ta’lim hamda ishga joylashtirish tizimini
takomillashtirish, yoshlar uchun ochiq va sifatli ta’limni ta’minlash, ta’limning barcha bosgichlarida yoshlarning
mukammal ta’lim olishini ta’minlash, hududlarda inklyuziv ta’lim rivojlanishi uchun shart-sharoit yaratish kabi
ustuvor vazifalar belgilab berilgan.® Alohida ta’lim ehtiyojiga ega o‘quvchilarni kasbiy faoliyatga tayyorlashda
inklyuziv ta’limning didaktik imkoniyatlari ulkan ahamiyat kasb etadi.

1 https://lex.uz/docs/-5044711
2 https://lex.uz/uz/docs/-5841063
3 https://www.uzbekistan.org.ua/uz/yangiliklar/7337-o0-zbekistonda-inklyuziv-ta’lim-joriy-O‘zgarishlar va taraqqiyot yO‘nalishlari.html

Alohida ta’lim ehtiyojiga ega bolalarni psixologik qo‘llab-quvvatlash tizimi — bu bolalarning individual psi-
xofiziologik xususiyatlari, rivojlanishidagi o‘ziga xos ehtiyojlari va imkoniyatlarini inobatga olgan holda ularning
shaxsiy hamda ijtimoiy rivojlanishini ta’minlovchi kompleks pedagogik-psixologik chora-tadbirlar majmuasidir.

Inklyuziv (inklyuziya — inglizcha inclusion, “uyg‘unlashish”) — hamkorlikdagi ta’lim, butun dunyo hamjamiyati
tomonidan insonparvar va samarali ta’lim shakli sifatida tan olingan. Inklyuziv ta’lim — imkoniyati cheklangan
va sog‘lom bolalar o‘rtasidagi to‘siglarni bartaraf etish, ta’limda maxsus yondashuvga muhtoj bolalarni barcha
tengdoshlari bilan uyg‘unlashgan holda ta’lim olishni ta’minlaydigan tizimdir. Ushbu tizimning asosiy magsadi
— bolalarning o‘quv jarayoniga to‘lagonli jalb gilinishini, ijtimoiy moslashuvini hamda imkoniyati cheklangan
bolalarni ham sog‘lom bolalar bilan teng huqugli gilib hayot kechirishini ta’'minlash uchun barcha imkoniyat
eshiklarini ochib berish va ularni mustaqil hayotga tayyorlashdan iboratdir.

Zamonaviy ilmiy tadqigotlar shuni ko‘rsatadiki, alohida ta’lim ehtiyojiga ega bolalarni qo‘llab-quvvatlash
fagat muammolarni bartaraf etish bilan cheklanmasligi kerak. Tizimning samaradorligi bolaning kuchli tomon-
larini rivojlantirishga, mustaqil fikrlash va muammolarni hal gilish ko‘nikmalarini shakllantirishga, emotsional
barqarorlik va ijtimoiy faolligini oshirishga bog'liqdir.

Inklyuziv ta’lim texnologiyasi — bu doimiy yangilanib boruvchi ta’lim tizimida maxsus ehtiyojlarga ega
bo‘lgan bolalar uchun insonparvarlik asosida shakllantiriigan, individual yondashuvga ega, moslashtirilgan,
maxsus metodlar va vositalarga tayanuvchi zamonaviy ta’lim jarayonidir. Imkoniyati cheklangan bolalar normal
rivojlanishdagi bolalar kabi vazifa va topshiriglarni tez va mukammal amalga oshira olmasalar-da, imkoniyatlari
darajasida bajarishga bo‘lgan motivlari kuchlidir.

Alohida ta’lim ehtiyojiga ega bolalarni psixologik jihatdan qo‘llab-quvvatlash quyidagi vazifalarni o'z ichiga
oladi:

1. Psixodiagnostika — bolaning emotsional holati, intellektual salohiyati va ijtimoiy moslashuv darajasini
baholash;

2. Psixokorreksiya — emotsional buzilishlar, o‘ziga ishonchsizlik va muloqotdagi muammolarni kamaytirish
bo‘yicha mashg‘ulotlar;

3. Konsultatsiya — ota-onalar, pedagoglar va boshqa mutaxassislar bilan doimiy maslahatlashuv;

ljtimoiy moslashtirish — bolani jamiyatga integratsiyalash va oz tengdoshlari bilan muloqotga kirisha
olishini qo‘llab-quvvatlash.

Zamonaviy jamiyatda yosh avlodning har tomonlama yetuk, ma’naviy barkamol shaxs bo'lib kamol topishi
har bir davlat taraqgiyotining asosiy omili hisoblanadi. Aynigsa, alohida e’tibor va yordamga muhtoj bolalarning
ijtimoiy moslashuvi, kundalik ehtiyojlarini mustaqil gondira olish, sog‘lom muhitga qo‘shila olish kabi ko‘nik-
malarni shakllantirishda bu yondashuv muhim ahamiyat kasb etadi.

Tarixan uzoq vaqt davomida bunday yondashuv samarali deb hisoblangan, ya’ni bu toifadagi bolalarning
ehtiyojlarini umumta’lim muassasalari gondira olmaydi degan fikr ustuvor bo‘lgan. Maxsus ta’lim, aynigsa sovet
davrida, nogironligi bo‘lgan bolalar uchun mo'ljallangan maxsus maktablar, internatlar yoki umumta’lim maktab-
larining alohida sinflari orgali tashkil etilgan. Birog zamonaviy yondashuvlarga ko‘ra, xususan L. S. Vigotskiy
ta’kidlaganidek, “ta’lim tizimi shunday bo‘lishi kerakki, u bolaning mavjud nugsonlarini kompensatsiya qgila olsin
va uni jamiyatga integratsiyalash imkonini bersin.” Vigotskiy maxsus yordamga muhtoj bolalarning o‘quv faoli-
yatini umumiy ta’lim muhiti bilan uyg‘unlashtirish tarafdori bo‘lib, individual yondashuy, ijtimoiylashuv va kognitiv
faollikni ta’minlashga alohida e’tibor bergan.

Haqgigatan ham, inklyuziv ta’lim tizimi imkoniyati cheklangan bolalar va o‘smirlarning oilalaridan ajralmagan
holda yashash huquqini ta’'minlash, jamiyatda ularga nisbatan do‘stona va mehr-oqibatli munosabatni shakl-
lantirish kabi ijtimoiy vazifalarni ham bajaradi. S. V. Alexina esa inklyuziyani “ijtimoiy munosabatlarni insonpar-
varlashtirish jarayoni™ deb ataydi. Unga ko'ra, inklyuziv yondashuv har bir shaxsning ta’lim olish huquqini tan
olish, ijtimoiy tenglik va adolatni amalga oshirishga qaratilgan tushuncha bo'lib, ta’lim siyosatining zamonaviy
strategik yo‘nalishlaridan biridir. Hagigatan ham, inklyuziv ta’limning mohiyati har bir shaxsning o‘z qobiliyati,
ehtiyoji va imkoniyatidan qat’i nazar, ta’lim olish huquqini tan olishdan iboratdir. Bu yondashuv ta’lim jarayonida
farglarni muammo sifatida emas, balki boylik va o‘zaro o‘rganish manbai sifatida ko‘rishni tagozo etadi. Shu
ma’noda, Alexina ta’rifi inklyuziyaning g‘oyaviy ildizini — ya’ni insonparvarlik tamoyilini — aniq va to‘lagonli aks
ettiradi.

4 Mardonov.Ravshanning Oliy ta’lim tizimini insoniylashtirish va insonparvarlashtirish muammolari maqola. Tamaddun Nuri Jurnali,
2024 73-bet

Demak, inklyuziya bu fagat ta’lim tizimining bir yo‘nalishi emas, balki butun jamiyat tafakkurida o‘zgarish
yasaydigan, har bir insonni gadrlashni o‘rgatuvchi madaniy va axlogiy jarayondir. N. N. Malofeyeva fikricha,
fagat shu bosgichlardan keyingina inklyuziv ta’lim g‘oyalarini amaliyotga tatbiq etish boshlangan. Inklyuziv
ta’limni joriy etish jarayonida to'siglarsiz muhitni tashkil etishdagi giyinchiliklar fagat panduslarning mavjud-
ligi, maktabning bir qavatli dizayni, umumiy foydalanish joylarini qayta jihozlash, shtatlar jadvaliga mutaxas-
sis-defektologlarni kiritish bilan cheklanmaydi. Eng asosiy muammo — keng tarqalgan stereotiplar va noto‘g'ri
tushunchalar, shu jumladan o‘qituvchilar, o‘quvchilar va ota-onalarning integratsiyaga tayyor emasligi yoki rad
etishidan iborat ijtimoiy-psixologik to‘siglardir.

TAHLIL VA NATIJALAR

Tadgiqot davomida inklyuziv ta’lim g‘oyalarini amaliyotga joriy qilish, birinchi navbatda, maktab jamoasi
tomonidan inklyuziya gadriyatlarini tan olish, har bir bolani uning “boshlang‘ich” imkoniyatlaridan qat’i nazar,
rivojlanish ehtiyojlarini amalga oshirish va individuallikni go‘llab-quvvatlash zarurligini tushunish bilan bog‘liq
ta’lim muassasasining inklyuziv madaniyatini yaratishni nazarda tutadi. Chet mamlakatlar tajribasini o‘rganish
jarayonida aniglanishicha, taxminan 1970-yillardan boshlab nogironlarning ta’lim imkoniyatlarini kengaytirish
magqgsadida normativ-huquqiy aktlar paketi ishlab chigilgan va amaliyotga joriy etiimogda. Bunday qonunlar
hamda boshqa shu turdagi hujjatlarni hayotga tatbiq etish sog‘lom bolalar bilan nogiron bolalarni huqugq jihatidan
teng ko‘rishning kompleks chora-tadbirlari orqgali ifodalanadi. Ushbu imtiyozlar tartibi sog‘lom bolalar va nogiron
bolalarning jamiyatda teng imkoniyatlarga ega bo'lishlariga xizmat qiladi.

Tajriba ikki asosiy bosqgichda amalga oshirildi:

* Dastlabki diagnostika (1-bosqich): o‘quvchilarning kasb tanlashga tayyorgarlik darajasi va inklyuziv
ta’limga munosabatini aniglash.

e Tajriba-sinov ishlari (2-bosqich): inklyuziv didaktika asosida maxsus darslar, treninglar va kasbga yo‘nal-
tiruvchi mashg‘ulotlar olib borildi.

Alohida ta’lim ehtiyojiga ega o‘quvchilarni kasbga tayyorlash (tajriba avvalidagi natijalar — diagnostika):

| Guuhlar SR -m m

Tajriba guruhi
Nazorat guruhi 85) 5 18 12
Jami: 62

Alohida ta’lim ehtiyojiga ega o‘quvchilarni kasbga tayyorlash (tajriba so ngida)

| Guruhlar | Qe on mm

Tajriba guruhi
Nazorat guruhi 85) 7 21 7

Tajriba guruhida yuqori tayyorgarlik darajasi 7 nafar o‘quvchidan 9 nafarga oshgan, past tayyorgarlik
ko‘rsatkichi esa 9 nafardan 6 nafargacha kamaygan. Bu esa metodik yondashuvlar natijasida inklyuziv ta’lim
samaradorligini oshganini ko‘rsatadi.

XULOSA

Inklyuziv ta’lim tizimi O‘zbekiston ta’lim siyosatining ajralmas gismiga aylanib, imkoniyati cheklangan
bolalar uchun yangi hayot eshiklarini ochmoqda. Inklyuziv ta’limni yanada rivojlantirish uchun ta’lim muassa-
salarida sharoitlarni yaxshilash, malakali kadrlar tayyorlash, ijtimoiy stereotiplarni bartaraf etish va ota-onalar
bilan faol hamkorlik gilish dolzarb vazifa bo‘lib qolmoqgda. Bu esa kelajakda inson qadri va huquglari ustuvor
bo‘lgan adolatli va farovon jamiyatni shakllantirishga zamin yaratadi. Inklyuziv ta’'limda magsadga erishish
uchun faoliyat ishtirokchilarining barchasi teng harakat qilishi lozim, shundagina samaraga erishiladi. Ya’'ni, oila
va ota-ona farzandining ijtimoiy hayotga erta va samarali moslashishi uchun o'z tengqurlari bilan ta’lim olishi
zarurligini anglashi hamda har tomonlama tayyor bo‘lishi kerak. Inklyuziv ta’limda tarbiya usullarining qo‘llanish
samaradorligi va harakatlantiruvchi kuchlari, rivojlanishida muammosi bo‘lgan bolalarning individual-tipologik
xususiyatlari hamda tarbiyalanganlik darajasi bilan bola yashayotgan muayyan muhitning tabiati o‘zaro bog‘liq
bo‘lishi va hamkorlik faoliyati bir-birini to‘ldirishi zarur.

Biz imkoniyati cheklangan o‘quvchilar bilan diagnostik ishlar olib bordik. Ushbu natijalarimiz ko‘rsatkichla-

rini quyidagi jadvalda aks ettirdik. Imkoniyati cheklangan bolalar maktabga gadam go‘ygan kunlaridan boshlab
alohida qo‘llab-quvvatlashga muhtoj bo‘ladilar. Bunday qo‘llab-quvvatlash ularning butun hayotlari davomida
zarur hisoblanadi. Shuning uchun ham maktab ta’limining dastlabki bo‘g‘inlaridan boshlab, bunday o‘quv-
chilarning ijtimoiy rivojlanishlari uchun qulay shart-sharoit yaratish talab etiladi. Imkoniyati cheklangan o‘quv-
chilar bilan tashkil etiladigan ta’lim jarayoni inklyuziv ta’lim shakllarini aniglash va uni umumiy ta’lim jarayoni
bilan integratsiyalashni talab etmoqda. Bunday integratsiya ularning o‘zlariga xos bo‘lgan ta’limiy ehtiyojlariga
mos kelishi lozim.

